
				এই পাতাটির মুদ্রণ সংশোধন করা প্রয়োজন। 
नौशा-कtश्निी । v9.9)
বাগের খালিটী এক্ষণে পূর্বকার যমুনা নদীর ক্ষীণ স্মৃতিমাত্র জাগরূক রাখিয়াছে। সুপ্ৰসিদ্ধ ভ্ৰমণকারী টলেমীর বর্ণনায় ইহার উল্লেখ দেখা যায়। ডি, ব্যারো ও ব্ল্যাভের ম্যাপে ত্ৰিবেণী দ্বীপের যে মানচিত্ৰ আছে তাহাতে কাঞ্চনপল্লী, বাগের গ্রাম প্রভৃতি স্থানগুলি দ্বীপ আকারে প্রদর্শিত হইয়াছে। এই ত্রিকোণাকার ভূখণ্ডের দক্ষিণে বাগেরখাল, পশ্চিমে গঙ্গা এখনও বহুত। উত্তরদিকে সুপ্ৰশস্ত যমুনা বহতা ছিল উহার চিকু এখনও কঁাচড়াপাড়া ও মদনপুরের মধ্যবৰ্ত্তী ঘোষপাড়া গ্রামের উত্তর পার্থে এবং মদনপুর ষ্টেসানের প্ল্যাটফরম হইতে ৫০/৬০ হাত দক্ষিণে আসিয়া পুৰ্ব্বদিকে দৃষ্টিপাত করিলেই স্পষ্ট দেখা যাইবে। ইষ্টারণ বেঙ্গল রেল লাইনের উচ্চ মৃত্তিকায় ইহার গতিরোধ হইয়া মূল স্রোতবেগ ব্যহত হওয়ায় দিনে দিনে ইহা ক্ষীণ কায়া হইয়া মুল খাত ত্যাগ করিয়া ক্ষীণ রাজত রেখার ন্যায় এক্ষনে কুলীয়া গ্রামের নিকট হইতে বাগের খালের সহিত যুক্ত হইয়া বাগের খাল দিয়া প্ৰবাহিত হইতেছে । ডি, ব্যারো ও ব্ল্যাভের ম্যাপে ব্রিবেণীতে গঙ্গা যমুনা ও স্বরস্বতী এই তিন নদীই একরূপ প্রশস্ত দেখান হইয়াছে। স্মাৰ্ত্ত রঘুনন্দন গঙ্গা, যমুনা ও স্বরস্বতী এই ত্ৰিধারাকেই মুক্ত ত্ৰিবেণী আখ্যা প্ৰদান করিয়াছেন এবং এই স্থানকেই দক্ষিণ প্ৰয়াগ নির্দেশে ইহার উচ্চ মহিমা । কীৰ্ত্তন করিয়াছেন।*।। ১৮১০ খৃষ্টাব্দে গবৰ্ণমেণ্ট সাৰ্ভেতে এই যমুনা ও বাগের খাল, সুন্দর বনের উত্তর সীমা রূপে নির্দিষ্ট হইয়াছিল। ইহা পুর্ব বাহিনী হইয়া ইচ্ছামতী নদীর সহিত মিলিত হইয়াছে। পূৰ্ব্ব কালের অধিবাসীগণ, স্রোতের বেগে গঙ্গাগর্ভে পতিত হইবে জ্ঞানে, এই যমুনাতে মৃতদেহ ভাসাইয়া দিত। এক্ষণে এই বাগের খাল নদীয়া জেলার দক্ষিণ সীমা নির্দেশ করিতেছে।

	“দক্ষিণ প্ৰয়াগ উন্মুক্তবেণী সপ্ত গ্রামাখ্যা দক্ষিণ দেশে ত্ৰিবেণীতি খ্যাতিঃ ।” এই দক্ষিণ প্ৰয়াগ উন্মুক্ত বেণী দক্ষিণ দেশে সপ্ত গ্রামের নিকট ত্ৰিবেণী বলিয়া খ্যাত। প্রয়াগে যমুনা ও সরস্বতী আসিয়া জাদুবীর পুত সলিলে মিলিত হওয়ায় উহার নাম যুক্তবেণী, এই স্থান হইতে এই সম্মিলিত স্রোত জাকুৰী খাতে প্রবাহিত হইয়া ত্ৰিবেণীতে মুক্ত অর্থাৎ পুনর্বার বহির্গমন পূর্বক পৃথক ভাবে প্রবাহিত হইয়াছেন বলিয়া এই স্থানের নাম মুক্তবেণী হইয়াছে। , ,

				 এই পাতা শেষ সম্পাদিত হয়েছে ১৮:২৯টার সময়, ৫ সেপ্টেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








